
1. Опис на состојбите во областа и дефинирање на проблемот
1.1 Опис на состојбите
Со оглед на новонастанатата ситуација со Коронавирусот на глобално ниво, како во сите земји така и во нашата беше воведена вонредна состојба со која беше ограничено движењето на населението, а тоа понатаму влијаеше врз сите економски состојби во државата. Ваквата состојба исто така резултираше со намалена потрошувачка на горивата во нашата земја, а воедно се случи и драстичен пад на малопродажна цена на горивата на пазарот како резултат на движењата на цената на нафтата на светските берзи. Ваквите поврзани случувања понатаму имаа реперкусии врз буџетските приходи, односно предизвикаа опаѓање на приходите по основ на акциза и по основ на данокот на додадена вредност кои се планирани како приход во буџетот од нафтени деривати.
По однос на вака настанатата состојба беа преземени соодветни чекори, кои се однесуваат на буџетските приходи, односно беше донесена Уредба со законска сила за примена на Законот за акцизите* за време на вонредна состојба (,,Службен весник на Република Северна Македонија” број 86/2020, 105/2020, 125/2020 и 169/2020) со која меѓу другото се пропиша износот и пресметката на акцизата на одредени енергенти, односно истите беа ставени во корелација со движењето на цените на нафтата и нафтените деривати во светски рамки.  

Со оглед на тоа што дел од одредбите од Уредбата, а кои се однесуваат на претходно споменатото прашање се во примена до 22 јануари 2020 година, а имајќи го предвид понатамошниот развој на настаните поврзани со коронавирусот се пристапи кон инкорпорирање на овие одредби во законски рамки.
1.2 Причини за проблемите кои се предмет на разгледување
Со оглед на тоа што дел од одредбите од Уредбата со законска сила за примена на Законот за акцизите* за време на вонредна состојба (,,Службен весник на Република Северна Македонија” број 86/2020, 105/2020, 125/2020 и 169/2020), а кои се однесуваат на гореспоменатото прашање се во примена до 22 јануари 2020 година, а имајќи го предвид понатамошниот развој на настаните поврзани со коронавирусот се појави потребата за предлагање на измените и дополнувањата на Законот за акцизите* односно се пристапи кон инкорпорирање на одредени одредби од наведената Уредба во законски рамки.
2. Цели на предлог регулативата:
Со Предлогот на Законот за изменување и дополнување на Законот за акцизите*, по скратена постапка се врши усогласување со одредени одредби од Уредбата со законска сила за примена на Законот за акцизите* за време на вонредна состојба (,,Службен весник на Република Северна Македонија” број 86/2020, 105/2020, 125/2020 и 169/2020) со цел да се овозможи продолжување на примената на новиот начин на пресметување на акцизата за одредени енергенти во зависност од движењето на малопродажната цена на соодветниот енергент на светските берзи. Истовремено ќе се овозможи и понатаму да се користи и механизамот кој овозможува постепено враќање на постојните износи на акциза во услови на нормализирање на цените на пазарот на нафтени деривати, а кои се веќе пропишани со Уредбата со законска сила за примена на Законот за акцизите* за време на вонредна состојба (,,Службен весник на Република Северна Македонија” број 86/2020, 105/2020, 125/2020 и 169/2020).
Исто така, со изедначувањето на акцизата на гасното масло за греење со акцизата на гасното масло кое се користи како погонско гориво и понатаму ќе се оневозможи злоупотребата на користењето на гасното масло за греење спротивно на неговата намена. 
Воедно, ќе се продолжи и примената на одредбите кои се однесуваат на враќање на дел од платената акциза за обележаното гасно масло наменето за греење во домаќинствата и обележаното гасно масло употребено во процес на производство или како додаток на друг енергент како гориво за греење во индустријата.
Истовремено се предлага пропишување на исклучок од исполнувањето на обврските кои се пропишани во член 104 став (2) од Законот за акцизите*, односно обврските нема да се однесуваат на безоловниот бензин со содржина на олово до 0,013 грама на литар и на гасното масло како погонско гориво и како гориво за греење.
Дополнително, со предложените измени и дополнувања се предлагаат одредби кои се во насока на доработување, појаснување и прецизирање на одредбите од Законот за акцизите. 
3. Можни решенија (опции)
3.1.  Опис на решението „не прави ништо“  

Опцијата “не прави ништо” подразбира дека со завршување на примената на дел од одредбите на Уредбата со законска сила за примена на Законот за акцизите* за време на вонредна состојба (,,Службен весник на Република Северна Македонија” број 86/2020, 105/2020, 125/2020 и 169/2020) ќе заврши примената на одредбите кои се однесуваат на износот и пресметката на акцизата за безоловниот бензин со содржина на олово до 0,013 грама на литар и за гасното масло како погонско гориво и како гориво за греење, а воедно и одредбите кои се однесуваат на враќањето на дел од платената акциза за обележаното гасно масло наменето за греење во домаќинствата и обележаното гасно масло употребено во процес на производство или како додаток на друг енергент како гориво за греење во индустријата, како и начинот и постапката за остварување на правото за враќање на  дел од платената акциза за обележаното гасно масло наменето за греење во домаќинствата или употребено во процес на производство.
3.2. Опис на можните решенија (опции) за решавање на проблемот

Предложените решенија предвидуваат: 
· пропишување на пресметката на акцизата за безоловен бензин со содржина на олово до 0,013 грама на литар од тарифните ознаки 2710 12 31 00, 2710 12 41 00, 2710 12 45 00, 2710 12 49 00, 2710 12 51 00 и 2710 12 59 00,
·  пропишување на пресметката на акцизата за гасното масло како погонско гориво и како гориво за греење од тарифните ознаки 2710 19 43 00, 2710 19 46 00, 2710 19 47 00, 2710 19 48 00, 2710 20 11 00, 2710 20 15 00, 2710 20 17 00 и 2710 20 19 00, 
· пропишување на враќањето на дел од платената акциза за обележаното гасно масло наменето за греење во домаќинствата и обележаното гасно масло употребено во процес на производство или како додаток на друг енергент како гориво за греење во индустријата, 
· пропишување на начинот и постапката за остварување на правото за враќање на  дел од платената акциза за обележаното гасно масло наменето за греење во домаќинствата или употребено во процес на производство,
· пропишување на исклучок од исполнувањето на обврските кои се пропишани во член 104 став (2) од Законот за акцизите*, односно обврските нема да се однесуваат на безоловниот бензин со содржина на олово до 0,013 грама на литар и на гасното масло како погонско гориво и како гориво за греење и
· пропишување на одредби кои се во насока на доработување, појаснување и прецизирање на одредбите од Законот за акцизите. 
4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија 
Во услови на криза предизвикана од ширење на Коронавирусот  COVID-19 во нашата држава, изменувањето и дополнувањето на горенаведената Уредба се предлага како мерка со цел да се изедначи акцизата на гасното масло за греење со акцизата на гасното масло кое се користи како погонско гориво и на тој начин да се оневозможи злоупотребата на користењето на гасното масло за греење спротивно на неговата намена. Притоа, истото ќе овозможи и сузбивање на сивата економија, заштита на потрошувачите и пазарот од нелојална конкуренција и воедно нема да се оштетуваат Буџетот на Државата, граѓаните како и компаниите кои работат со нафтени деривати.
4.2.
Фискални влијанија  
4.3.
Социјални влијанија 
Предложените одредби може да предизвикаат одредени социјални влијанија. 
4.4.
Влијанија врз животната средина 
4.5.
Административни влијанија и трошоци 

5. Консултации

      5.1.
Засегнати страни и начин на вклучување 
Текстот на Предлог на Законот за изменување и дополнување на Законот за акцизите*, по скратена постапка е изготвен во соработка со Царинската управа. 
По однос на Предлогот на Законот ќе се побараат Мислења од Секретаријатот за законодавство, Министерство за економија, Регулаторна комисија за енергетика и водни услуги, Министерство за информатичко општество и администрација, Министерство за правда и Секретаријатот за европски прашања.

   5.2. Преглед на добиените и вградените мислења 
  5.3. Мислењата кои не биле земени предвид и зошто
6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)
Со усвојување на предложеното законско решение ќе се овозможи усогласување на Законот за акцизите* со одредени одредби од Уредбата со законска сила за примена на Законот за акцизите* за време на вонредна состојба (,,Службен весник на Република Северна Македонија,, број 86/2020, 105/2020, 125/2020 и 169/2020).
Дополнителено, со предложените измени и дополнувања се предлагаат одредби кои се во насока на доработување, појаснување и прецизирање на одредбите од Законот за акцизите. 
6.2.
Ризици во спроведувањето и примената на секое од можните решенија (опции) /
6.3.
Препорачано решение со образложение
Се препорачува донесување на Предлогот на Законот за изменување и дополнување на Законот за акцизите*, по скратена постапка со цел да се овозможи усогласување на истиот со одредени одредби од Уредбата со законска сила за примена на Законот за акцизите* за време на вонредна состојба (,,Службен весник на Република Северна Македонија,, број 86/2020, 105/2020, 125/2020 и 169/2020).
Дополнителено, со предложените измени и дополнувања ќе се изврши доработување, појаснување и прецизирање на одредбите од Законот за акцизите. 
7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
7.2.
Потребни подзаконски акти и рок за нивно донесување 
7.3.
Органи на државната управа, државни органи и други органи надлежни за спроведување 
- Царинската управа

7.4.
Активности за обезбедување на ефикасно спроведување на предлогот на закон  
За ефикасно спроведување на Предлог на Законот, истиот ќе биде објавен на веб страната на Министерството за финансии и на Царинската управа по неговото објавување во „Службен весник на Република Северна Македонија“.
Воедно, ќе се преземаат сите потребни активности кои се во насока на ефикасно спроведување на Законот за изменување и дополнување на Законот за акцизите*, по скратена постапка.  
 8. Следење и евалуација

8.1.
Начин на следење на спроведувањето
Царинската управа ќе ја следи имплементацијата на законските решенија.
8.2.
Евалуација на ефектите од предлогот на закон и рокови 
Ефектите од предложените решенија ќе бидат во насока на усогласување на Законот со одредени одредби од Уредбата со законска сила за примена на Законот за акцизите* за време на вонредна состојба (,,Службен весник на Република Северна Македонија” број 86/2020, 105/2020, 125/2020 и 169/2020) и истовремено ќе се овозможи прецизирање, појаснување и подобрување на одредбите од Законот. 
Изјава од Државен секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

              Државен секретар
        м-р Јулијана Петановска 
   
___________________


                                   Датум:___.___.2020 година

